
CAPITULUM PRĪMUM

TRĒS SORŌRĒS

Rēx et rēgīna laetī habitant in domō magnā 
et pulchrā.

Rēx et rēgīna trēs fīliās habent. Fīlia prīma 
nātū est puella pulchra. Sed fīlia secunda 
nātū pulchrior est quam soror sua. Puellae 
sunt pulchrae, sed malae. 

Fīlia tertia nātū vocātur Psȳchē. Psȳchē est 
pulcherrima, et est pulchrior quam sorōrēs 
suae. Quia Psȳchē pulchrior est, puella 
sorōribus nōn placet. 

Puella pulcherrima multīs hominibus 
placet. In urbe multī cīvēs Psȳchēn amant 
et laudant. 

In omnibus terrīs, multī cīvēs puellam 
pulcherrimam vidēre volunt. Hominēs longē 
iter faciunt ad puellam videndam. Hominēs 
eam laudant, “Psȳchē est pulchrior quam 
omnēs puellae! Puella est similis deae Venerī 
ipsī!” 



3TRĒS SORŌRĒS

Hominēs Venerem nōn laudant, sed 
Psȳchēn sōlam laudant. Nēmō deae dōna dat; 
nēmō ad templum Veneris it. Omnēs domum 
puellae adeunt ad puellam laudandam. 

Psȳchē per urbem1 it, et cīvēs flōrēs ad 
pedēs iaciunt. Omnēs puellam magnā vōce 
laudant.2 

1 urbem city
2 laudant praise, are praising

flōrēs

pedēs

